ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆԴԵՐՔԻ ՄԱՍԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ ՆԵՐԿԱՅԱՑՐԱԾ ԱՌԱՋԱՐԿՈՒԹՅՈՒՆՆԵՐԻ

	
Բնապահպանության և ընդերքի տեսչական մարմին
	20.01.2026 թ.

	
	N 01/29.2/12/257

	[bookmark: _Hlk191888881]Ի պատասխան Ձեր 2025 թվականի դեկտեմբերի 22-ի թիվ ԴԽ/26.2/43980-2025 գրության՝ հայտնում եմ, որ «Հայաստանի Հանրապետության ընդերքի մասին օրենսգրքում փոփոխություն կատարելու մասին» օրենքի նախագծի վերաբերյալ Բնապահպանության և ընդերքի տեսչական մարմինը առարկություններ և դիտողություններ չունի։
	

	
Պետական եկամուտների կոմիտե
	30.12.2025թ.

	
	N 01/3-1/79838-2025

	ՀՀ պետական եկամուտների կոմիտեն քննարկել է «Հայաստանի Հանրապետության ընդերքի մասին օրենսգրքում փոփոխություն կատարելու մասին» օրենքի նախագիծը և հայտնում ենք, որ նախագծի վերաբերյալ առաջարկություններ չկան։
Միաժամանակ, հայտնում ենք, որ Ընդերքի մասին ՀՀ օրենսգրքի 48-րդ հոդվածով սահմանվում է, որ իրավաբանական անձինք և քաղաքացիները, առանց ընդերքօգտագործման իրավունքի ձևավորման, իրենց սեփական հողամասերի սահմաններում շահույթ ստանալու նպատակ չհետապնդող, տնտեսական և կենցաղային սեփական կարիքների բավարարման նպատակով կարող են կատարել պետական հաշվեկշռում չհաշվառված ոչ մետաղական օգտակար հանածոների արդյունահանում` մինչև 2 մետր խորությամբ, ինչպես նաև ստորերկրյա կառույցների շինարարություն` մինչև 5 մետր խորությամբ` կառավարության սահմանած կարգով, տեղյակ պահելով լիազոր մարմնին: Գործնականում լինում են դեպքեր, երբ բազմաբնակարան կամ ստորաբաժանված շենքերի կառուցապատման, ինչպես նաև ստորերկրյա կառույցների շինարարության ընթացքում կառուցապատողները առանց ոչ մետաղական օգտակար հանածոյի հանույթի թույլտվության իրականացնում են ընդերքի օգտագործում, արդյունահանում և համապատասխան հանույթի տնօրինում։ 
Հետևաբար, առաջարկում ենք նախագծի շրջանակներում համապատասխան օրենսդրական կարգավորումներ նախատեսել նաև բազմաբնակարան կամ ստորաբաժանված շենքերի կառուցապատման կամ շահագործման նպատակով ոչ մետաղական օգտակար հանածոյի հանույթի արդյունահանումը՝ համապատասխանաբար երկու կամ հինգ մետրից ավելի խորությամբ կատարելու դեպքերի համար` դրանց մասով ընդերքօգտագործման իրավունքի (թույլտվության) տրամադրման և բնօգտագործման վճարի հաշվարկման նպատակով: 
	




 Ընդունվել է։
Նախատեսվել է կարգավորում բազմաբնակարան շենքերի և հասարակական շինությունների կառուցման դեպքում ոչ մետաղական պինդ օգտակար հանածոյի արդյունահանման մասով, ինչը ներառվել է Նախագծի 3-րդ հոդվածում (Օրենսգրքի 48-րդ հոդվածի 1-ին մասի 3-րդ կետ)՝ թույլ տալով աշխատանքներն իրականացնել ըստ հաստատված նախագծային փաստաթղթերի խորության: 

	
ՎԱ Տեսչական մարմինների աշխատանքների համակարգման գրասենյակ
	29.12.2025թ.

	
	N /48.95/42391-2025

	Ի պատասխան Ձեր՝ 2025 թվականի դեկտեմբերի 22-ի թիվ ԴԽ/26.2/43980-2025 գրության՝ «Հայաստանի Հանրապետության ընդերքի մասին օրենսգրքում փոփոխություն կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում եմ հետևյալը.
1. [bookmark: _Hlk215838662]Նախագծի 1-ին հոդվածով նախատեսված փոփոխության համաձայն՝ իրավաբանական անձինք և քաղաքացիները, առանց ընդերքօգտագործման իրավունքի ձևավորման, իրենց սեփական հողամասերի սահմաններում կարող են կատարել պետական հաշվեկշռում չհաշվառված ոչ մետաղական օգտակար հանածոների հանույթ՝ կառավարության սահմանած կարգով, տեղյակ պահելով լիազոր մարմնին՝ շահույթ ստանալու նպատակ չհետապնդող, տնտեսական և կենցաղային սեփական կարիքների բավարարման նպատակով՝ մինչև երկու մետր խորությամբ, ինչպես նաև ստորերկրյա կառույցների շինարարություն՝ մինչև հինգ մետր խորությամբ:
[bookmark: _Hlk219476027][bookmark: _Hlk219476059]Միևնույն ժամանակ, ՀՀ կառավարության 2013 թվականի փետրվարի 21-ի N 152-Ն որոշմամբ հաստատված՝ իրավաբանական անձանց և քաղաքացիներին սեփականության իրավունքով պատկանող հողամասերի սահմաններում ընդերքօգտագործման կարգի 3-րդ կետի համաձայն՝ իրավաբանական անձինք և քաղաքացիներն իրենց սեփական հողամասերի սահմաններում, շահույթ ստանալու նպատակ չհետապնդելով, տնտեսական և կենցաղային սեփական կարիքների բավարարման նպատակով կարող են անժամկետ իրականացնել պետական հաշվեկշռում չհաշվառված ոչ մետաղական օգտակար հանածոների արդյունահանում` երկրի մակերևույթից մինչև 2 մետր խորությամբ, ինչպես նաև ստորերկրյա կառույցների շինարարություն` երկրի մակերևույթից մինչև 5 մետր խորությամբ` առանց հորատապայթեցման աշխատանքների իրականացման:
Վերոգրյալը հաշվի առնելով՝ առաջարկում եմ Նախագծի 1-ին հոդվածով նախատեսվող փոփոխության համատեքստում ևս սահմանել, որ թվարկված գործողությունները պետք է կատարվեն առանց հորատապայթեցման աշխատանքների իրականացման:
	




1․ Ընդունվել է։
Լրամշակված նախագծի 2-րդ հոդվածում հոդվածում կատարվել է համապատասխան լրացում։

	1. [bookmark: _Hlk219476291]Նախագծի ընդունման հիմնավորման մեջ նշված է, որ Նախագծի ընդունումից հետո փոփոխություն կկատարվի ՀՀ կառավարության 2013 թվականի փետրվարի 21-ի N 152-Ն որոշմամբ հաստատված՝ իրավաբանական անձանց և քաղաքացիներին սեփականության իրավունքով պատկանող հողամասերի սահմաններում ընդերքօգտագործման կարգում՝ ամրագրելով դրույթ, որի համաձայն՝ խախտված տարածքի հետագա ռեկուլտիվացիայի համար տեղահանված հողաբուսական շերտը կառանձնացվի և կպահեստավորվի։ Առաջարկում եմ անցումային դրույթներում սահմանել նշված ենթաօրենսդրական ակտում նախատեսվող փոփոխության իրականացման ժամկետը:
	2․ Ընդունվել է։
Լրամշակված նախագծի 3-րդ հոդվածում կատարվել է համապատասխան լրացում։

	[bookmark: _Hlk219474831]
Էկոնոմիկայի նախարարություն
	29.12.2025թ.

	
	N 01/30251-2025

	Ի պատասխան Ձեր ս.թ. դեկտեմբերի 22-ի N ԴԽ/26.2/43980-2025 գրության՝ հայտնում ենք որ «Հայաստանի Հանրապետության ընդերքի մասին օրենսգրքում փոփոխություն կատարելու մասին» օրենքի նախագծի վերաբերյալ Էկոնոմիկայի նախարարությունը դիտողություններ և առաջարկություններ չունի։
	

	
Ֆինանսների նախարարություն
	12.01.2026թ.

	
	N 01/9/30036-2025

	ՀՀ տարածքային կառավարման և ենթակառուցվածքների նախարարության 22.12.2025թ. № ԴԽ/26.2/43980-2025 գրությամբ ներկայացված «Հայաստանի Հանրապետության ընդերքի մասին օրենսգրքում փոփոխություն կատարելու մասին» օրենքի նախագծի վերաբերյալ հայտնում ենք, որ դիտողություններ և առաջարկություններ չունենք:
	

	
Շրջակա միջավայրի նախարարություն
	30.12.2025թ.

	
	N 1/02.5/14477-2025

	       Ի պատասխան Ձեր 2025 թվականի դեկտեմբերի 22-ի NԴԽ/26.2/43980 գրության՝ հայտնում եմ, որ շրջակա միջավայրի նախարարությունը «Հայաստանի Հանրապետության ընդերքի մասին օրենսգրքում փոփոխություն կատարելու մասին» օրենքի նախագծի վերաբերյալ դիտողություններ և առաջարկություններ չունի։
	

	
Արդարադատության նախարարություն

	20.02.2026թ.

	
	N /27.3.3/6940-2026

	Հայաստանի Հանրապետության ընդերքի մասին օրենսգրքում փոփոխություն կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը.
1․ Նախագծի 1-ին հոդվածով առաջարկվում է Հայաստանի Հանրապետության ընդերքի մասին օրենսգրքի (այսուհետ՝ Օրենսգիրք) 48-րդ հոդվածի 1-ին մասը շարադրել նոր խմբագրությամբ, համաձայն որի՝ իրավաբանական անձինք և քաղաքացիները, առանց ընդերքօգտագործման իրավունքի ձևավորման, իրենց սեփական հողամասերի սահմաններում կարող են իրականացնել պետական հաշվեկշռում չհաշվառված ոչ մետաղական օգտակար հանածոների հանույթ՝ կառավարության սահմանած կարգով, այդ մասին տեղյակ պահելով լիազոր մարմնին։
Վերոնշյալ կարգավորման վերաբերյալ հարկ է նշել, որ պարզ չէ լիազոր մարմնին տեղեկացնելու եղանակը, ժամկետները և ընթացակարգը, ինչն ունի հստակեցման կարիք։
Բացի այդ, Օրենսգրքի գործող 48-րդ հոդվածի 1-ին մասով սահմանվում է, որ իրավաբանական անձինք և քաղաքացիները, առանց ընդերքօգտագործման իրավունքի ձևավորման, իրենց սեփական հողամասերի սահմաններում կարող են իրականացնել պետական հաշվեկշռում չհաշվառված ոչ մետաղական օգտակար հանածոների արդյունահանում՝ միայն շահույթ ստանալու նպատակ չհետապնդող, տնտեսական և կենցաղային սեփական կարիքների բավարարման նպատակով։
Առաջարկվող նոր խմբագրությամբ, նախատեսվում է պետական հաշվեկշռում չհաշվառված ոչ մետաղական օգտակար հանածոների հանույթ՝ առանց ընդերքօգտագործման իրավունքի ձևավորման։
Այս համատեքստում անհրաժեշտ է նկատի ունենալ Օրենսգրքի 3-րդ հոդվածի 1-ին մասի 49-րդ կետը, համաձայն որի՝ ոչ մետաղական օգտակար հանածոյի հանույթ է համարվում տրանսպորտային կամ հաղորդակցության ուղիների, թունելների, ջրամբարների կամ կարևորագույն նշանակության օբյեկտ հանդիսացող ստորգետնյա պահեստարանների կառուցման տարածքի սահմաններից, ինչպես նաև գետաողողատից պետական հաշվեկշռում չհաշվառված ոչ մետաղական օգտակար հանածոների դուրսբերումը ընդերքից։
Նշված կարգավորումից բխում է, որ հանույթը ոչ մետաղական օգտակար հանածոների դուրս բերումն է տրանսպորտային կամ հաղորդակցության ուղիների, թունելների, ջրամբարների կամ կարևորագույն նշանակության օբյեկտ հանդիսացող ստորգետնյա պահեստարանների կառուցման տարածքների սահմաններից, գետաողողատից, մինչդեռ առաջարկվող նոր խմբագրությամբ նախատեսվում է, որ իրավաբանական անձինք և քաղաքացիները, առանց ընդերքօգտագործման իրավունքի ձևավորման, կարող են իրենց սեփական հողամասերի սահմաններում իրականացնել պետական հաշվեկշռում չհաշվառված ոչ մետաղական օգտակար հանածոների հանույթ։
Վերոգրյալը հաշվի առնելով, գտնում ենք, որ նշված առումով Նախագիծն ունի վերանայման կարիք։
Այս համատեքստում անհրաժեշտ է անդրադառնալ Օրենսգրքի 20-րդ հոդվածին, որի 3-րդ մասով սահմանված է, որ անժամկետ և անհատույց ընդերքօգտագործումն իրականացվում է ոչ մետաղական օգտակար հանածոների արդյունահանումը շահույթ ստանալու նպատակ չհետապնդող, սեփական կարիքների համար ընդերքօգտագործողին` սեփականության իրավունքով պատկանող հողամասերից, իսկ Նախագծով նախատեսված փոփոխությունների՝ մասնավորապես «ոչ մետաղական օգտակար հանածոների արդյունահանումը» բառերը «ոչ մետաղական օգտակար հանածոների հանույթը» բառերով փոխարինելու արդյունքում իրավաբանական անձինք և քաղաքացիներն իրենց սեփական հողամասերի սահմաններում  պետական հաշվեկշռում չհաշվառված ոչ մետաղական օգտակար հանածոների արդյունահանումը պետք է իրականացնեն ընդերքօգտագործման իրավունքի ձևակերպմամբ, քանի որ նոր կարգավորումը վերաբերում է առանց ընդերքօգտագործման իրավունքի ձևակերպմամբ իրավաբանական անձանց և քաղաքացիների կողմից իրենց սեփական հողամասերի սահմաններում  պետական հաշվեկշռում չհաշվառված ոչ մետաղական օգտակար հանածոների հանույթ իրականացնելուն, ինչի արդյունքում առաջանում է անհամապատասխանություն Օրենսգրքի 20-րդ և նոր խմբագրությամբ շարադրվող 48-րդ հոդվածների միջև, ինչն ևս ունի վերանայման կարիք։
Բացի այդ, առաջարկում ենք Օրենսգրքի 5-րդ գլխի վերնագիրը խմբագրել, նկատի ունենալով, որ նշված գլխում առկա են և՛ արդյունահանման, և՛ հանույթի վերաբերյալ կարգավորումներ։
	




1․ Ընդունվել է :
Նախագծում լրացվել է նոր՝ 1-ին հոդված, ինչի արդյունքում շտկվել է անհամապատասխանությունը Օրենսգրքի 20-րդ և նոր խմբագրությամբ շարադրվող 48-րդ հոդվածների միջև։ 
Լրամշակված նախագծի 2-րդ հոդվածում «ոչ մետաղական օգտակար հանածոների հանույթը» բառերը փոխարինվել են «ոչ մետաղական օգտակար հանածոների արդյունահանումը» բառերով, ինչպես սահմանված է գործող իրավակարգավորումում։ Նախագծի վերաբերյալ ներկայացված այն դիտարկմանը, թե «պարզ չէ լիազոր մարմնին տեղեկացնելու եղանակը, ժամկետները և ընթացակարգը», հայտնում ենք, որ նշյալ գործընթացը կանոնակարգվում է ՀՀ կառավարության 2013 թվականի փետրվարի 21-ի N 152-Ն որոշմամբ սահմանված կարգով:



	2․ Նախագծի 1-ին հոդվածով նոր խմբագրությամբ շարադրվող Օրենսգրքի 48-րդ հոդվածի 1-ին մասի 2-րդ կետով նախատեսվում է կավագործության նպատակով ոչ մետաղական օգտակար հանածոների հանույթ՝ առավելագույնը տարեկան 30 մ³ ծավալով, մինչդեռ Նախագծում հստակեցված չէ «տարեկան» ձևակերպման բովանդակությունը, մասնավորապես՝ պարզ չէ՝ խոսքը վերաբերում է օրացուցային տարուն, թե տվյալ գործունեությունը սկսելու օրվանից հաշվվող ժամանակահատվածին։
Բացի այդ, Նախագծից և դրա հիմնավորումից պարզ չէ, թե հանույթի ծավալի չափագրման առավելագույն չափի ընտրությունն ինչով է պայմանավորված, չափագրումն ինչպես և ում կողմից է իրականացվելու։ 
Հաշվի առնելով վերոգրյալը՝ գտնում ենք, որ կարգավորումն ունի լրացուցիչ հիմնավորման և հստակեցման կարիք։
	1. Ընդունվել է:
Իրավական որոշակիության սկզբունքն ապահովելու նպատակով՝ լրամշակված նախագծի 2-րդ հոդվածով նոր խմբագրությամբ շարադրվող Օրենսգրքի 48-րդ հոդվածի 1-ին մասի 2-րդ կետում «տարեկան» բառը փոխարինվել է «օրացուցային տարվա ընթացքում» բառերով։  Բացի այդ, Նախագծի հիմնավորումը լրամշակվել է։ Ինչպես նշված է նախագծի հիմնավորման մեջ Օրենքի ընդունումից հետո ՀՀ կառավարության N 152-Ն որոշմամբ կսահմանվի դիմումի մուտքագրման օրվա դրությամբ տեղագրական հատակագծի ներկայացման պահանջը, որը ենթակա կլինի հավաստման ՀՀ բնապահպանության և ընդերքի տեսչական մարմնի կողմից և որի հիման վրա էլ հետագայում կիրականացվի հանույթի ծավալի չափագրում և վերահսկողություն։  


	3․ Նախագծի 2-րդ հոդվածի 2-րդ մասում «Սույն օրենքն ընդունվելուց հետո երեք ամսվա ընթացքում սույն օրենքից բխող փոփոխություններ և լրացումներ են կատարվում» բառերն առաջարկում ենք փոխարինել «Սույն օրենքն ընդունվելուց հետո երեք ամսվա ընթացքում սույն օրենքից բխող փոփոխություններ և լրացումներ կատարել» բառերով։
	1. Ընդունվել է:
Լրամշակված նախագծի 3-րդ հոդվածի 2-րդ մասում կատարվել է համապատասխան փոփոխություն։

